
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՅԻՍԻ 26-Ի N 825-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. ՀՀ ֆինանսների նախարարություն
	01.09.2021 թ.

	
	01/11-1/13642-2021

	Դիտողություններ և առաջարկություններ չկան
	

	2. ՀՀ մարդու իրավունքների պաշտպանի գրասենյակ
	14.09.2021 թ.

	
	01/13.6/4398-21

	Նախագծով նախատեսվում է Հայաստանի Հանրապետության կառավարության 2006 թվականի մայիսի 26-ի «Կալանավորված անձանց և դատապարտյալների բուժսանիտարական և բուժկանխարգելիչ օգնությունը կազմակերպելու, առողջապահական մարմինների բուժական հիմնարկներից օգտվելու և այդ նպատակով դրանց բժշկական անձնակազմին ներգրավելու կարգը հաստատելու մասին» N 825-Ն որոշմամբ հաստատված հավելվածի որպես խափանման միջոց ընտրված կալանքը կամ պատիժը կրելուն խոչընդոտող ծանր հիվանդությունների (խանգարումներ, վիճակներ) կողմնորոշիչ ցանկը շարադրել նոր խմբագրությամբ:
Նախագծով նախատեսված ցանկը չի պարունակում մի շարք հիվանդություններ, որոնք նախատեսված են գործող կարգավորումներով: Մասնավորապես, Հայաստանի Հանրապետության կառավարության 2006 թվականի մայիսի 26-ի N 825-Ն որոշման հավելվածի որպես խափանման միջոց ընտրված կալանքը կամ պատիժը կրելուն խոչընդոտող ծանր հիվանդությունների (խանգարումներ, վիճակներ) կողմնորոշիչ ցանկը պարունակում է հետևյալ հիվանդությունները ևս.
«55.Առողջության խախտումներ՝ օրգանիզմի ֆունկցիաների կայուն խանգարումներով, որոնք պայմանավորված են հիվանդություններով, վնասվածքների հետևանքներով կամ արատներով: Վերջիններիս դեպքում առկա են կյանքի բնականոն կենսակերպի սահմանափակումներ, և անհրաժեշտ են սոցիալական պաշտպանության (աջակցության) միջոցներ՝ այն պայմանով, որ տվյալ անձը սահմանված կարգով ճանաչված է 1-ին խմբի հաշմանդամություն ունեցող անձ և մշտապես կարիք ունի օգնության և այլ անձանց կողմից վերահսկման:
56. Սուր և քրոնիկ ճառագայթային հիվանդություն` 4-րդ աստիճանի (T66):
57. Վերին և ստորին ծայրանդամների գանգրենա (փտախտ)՝ ծանր պրոգրեսիվող ընթացքով շարժողական ֆունկցիայի արտահայտված և կայուն խանգարումներով (I70.2, E10-E14 ընդհանուր չորրորդ նշանով. 5, I73.-, A48.0, L88, R02):
58. Այլ և (կամ) չճշտված ոսկրամեռուկ` դեմքի ոսկրերի տարածուն ոսկրամեռուկ (M87.8, M87.9):»
Նախագծով նախատեսված ցանկում վերը նշված հիվանդությունները բացակայում են: Միևնույն ժամանակ, Նախագծի հիմնավորումներում բացակայում են նաև տեղեկություններ առ այն, թե որն է նույն հիվանդությունների քննարկվող ցանկում չներառելու նպատակը: Արդյունքում, բացահայտված չէ Նախագծի խնդրո առարկա լուծումներով հետապնդվող նպատակը:
Հիմք ընդունելով վերոգրյալը՝ անհրաժեշտ է Նախագծով պահպանել քննարկվող հիվանդություններն ամրագրող գործող մոտեցումը կամ Նախագծի հիմնավորումերում բացահայտել, թե ինչով է պայմանավորված Նախագծով նախատեսված ցանկում Հայաստանի Հանրապետության կառավարության 2006 թվականի մայիսի 26-ի N 825-Ն որոշման հավելվածի  որպես խափանման միջոց ընտրված կալանքը կամ պատիժը կրելուն խոչընդոտող ծանր հիվանդությունների (խանգարումներ, վիճակներ) կողմնորոշիչ ցանկի 55-58-րդ կետերով սահմանված հիվանդությունները չներառելը:

	Ընդունվել է 
Նախագծում իրականացվել են համապատասխան փոփոխություններ՝ խնդրո առարկա հիվանդությունները լրացվել են ցանկում

	3. ՀՀ առողջապահության նախարարություն
	30.09.2021 թ.

	
	ԱԱ/02.2/20744-2021

	Ներկայացվել են ՀՀ առողջապահության նախարարության ռևմատոլոգիայի գծով, սրտաբանության գծով, աղեստամոքսաբանության գծով, նյարդաբանության գծով, ինֆեկցիոն հիվանդությունների գծով, հոգեբուժության և բժշկական հոգեբանության գծով, ակնաբանության գծով, էնդոկրինոլոգիայի գծով, թոքաբանության և տուբերկուլոզի, ուռուցքաբանության գծով բժիշկ-խորհրդատուների կարծիքները, որոնք կից ներկայացված են:
	Ընդունվել է 
Նախագծում իրականացվել են համապատասխան փոփոխություններ:



